
CYNGOR SIR YNYS MÔN  
 

PWYLLGOR: PWYLLGOR ARCHWILIO 

DYDDIAD: 24 MEDI 2013 

TEITL YR ADRODDIAD 
ADRODDIAD GWAITH AR ARCHWILIO MEWNOL AM Y 
CYFNOD 1 EBRILL 2013 – 30 AWST 2013 

PWRPAS YR ADRODDIAD: ER GWYBODAETH 

ADRODDIAD GAN: RHEOLYDD ARCHWILIO 

GWEITHREDU: Penderfyniadau/cymeradwyo fel y manylir yn yr adroddiad. 

 
1. RHAGARWEINIAD 

 
1.1 Cyflwynwyd y Cynllun Gweithredu ar gyfer 2013-14 i’r cyfarfod o’r Pwyllgor 

Archwilio a gynhaliwyd ar 23 Gorffennaf 2013 ac fe’i derbyniwyd. Cynhyrchwyd y 
Cynllun mewn ymgynghoriad gyda’r Archwiliwr Allanol, y Swyddog Adran 151 ac 
yn sgil amryw o gyfarfodydd a chyfathrebiadau gyda’r Penaethiaid Gwasanaeth. 
 

1.2 Mae’r adroddiad isod yn crynhoi gwaith yr Adain Archwilio Mewnol hyd at 30 
Awst 2013 a’r adroddiadau terfynol a gyhoeddwyd ers y Pwyllgor Archwilio 
diwethaf. 
 

1.3 Bydd angen adolygiad dilyn-i-fyny ar gyfer yr holl adroddiadau terfynol a 
dderbyniodd farn ‘Sicrwydd Coch’. Bydd yr adolygiad hwnnw yn cynnwys barn 
archwilio ar y cynnydd a wnaed gan reolwyr o ran gweithredu’r argymhellion lefel 
Uchel a Chanolig yn yr adroddiad terfynol gwreiddiol.  Cyflwynir canlyniadau’r 
adolygiad Dilyn-i-Fyny i’r Pwyllgor Archwilio nesaf. 
 

1.4 Nid oedd unrhyw un o’r adolygiadau yn y cyfnod yn cynnwys barn ‘Sicrwydd 
Coch’.  Mae crynodebau gweithredol ar gyfer adroddiadau ‘Sicrwydd Coch’ i’w 
gweld mewn atodiadau lle mae hynny’n berthnasol. 
 

1.5 Mae’r Adain Archwilio Mewnol yn defnyddio dull sy’n seiliedig ar risg lle bynnag y 
mae modd gwneud hynny, ond gall hefyd ddefnyddio Adolygiadau System, 
Adolygiadau Rheolaeth Allweddol, Adolygiad Sefydliad neu Adolygiad 
Ymgynghorol os gwelir bod y rheini’n fwy  priodol. 
 

1.6 Mae’r adroddiadau terfynol unigol ar gael i aelodau’r Pwyllgor hwn, yn gyfrinachol 
ar gais i’r Pennaeth Gwasanaeth – Archwilio. 
 

2. ADRODDIADAU A GYHOEDDWYD HYD YMA A GWAITH SY’N MYND RHAGDDO 
 
2.1 Mae tabl 1 yn dangos statws yr adolygiadau sy’n cael eu cynnal ar hyn o bryd 

ac/neu sydd wedi eu cwblhau hyd at adroddiad terfynol yn y cyfnod, ynghyd â’r 
farn archwilio ar eu cyfer. 

Tabl 1 

Teitl yr Adolygiad 
Maes 
Gwasanaeth 

Blwyddyn 
y Cynllun 
AM 

Statws Barn CAG 

Adolygiadau System/Adolygiadau sy’n seiliedig ar risg  

Cynllun AM 2012/13  
    

Incwm Arforol 
 2012/13 TERFYNOL GWYRDD 

Cynllun AM 2013/14  
    

Amdanaf I AD 
 2013/14 TERFYNOL GWYRDD/AMBR 

Cynllun Brecwast Am Ddim 
 2013/14 TERFYNOL GWYRDD 

Taliadau Uniongyrchol – Dilyn-i-Fyny 
 2013/14 TERFYNOL CYNNYDD DA 

Rhybuddion Dirwy 
 2013/14 TERFYNOL YMGYNGHOROL 

Orchard - Rheolaethau Mynediad 
Rhesymegol 

 2013/14 TERFYNOL YMGYNGHOROL 

Trin Credydwyr a Dyledwyr 
 2013/14 TERFYNOL YMGYNGHOROL 

Gwiriad Stoc Blynyddol – UCA 
 

 2013/14 TERFYNOL GWYRDD 

Canolfan Hamdden David Hughes     
(cyh. 05-09-13) 

 2013/14 DRAFFT  

Bathodynnau Glas 
 2013/14 DRAFFT  

Rheoli Gwastraff 
 2013/14 

YN MYND 

RHAGDDO 
 

Grantiau – Cydymffurfiaeth 
 2013/14 

YN MYND 

RHAGDDO 
 

Digartrefedd 
 2013/14 

YN MYND 

RHAGDDO 
 

TAW – Rheoli 
 2013/14 

YN MYND 

RHAGDDO 
 

Grantiau Tai 
 2013/14 

YN MYND 

RHAGDDO 
 

Trefniadau Goramser ac Amser 
Hyblyg 

 2013/14 
YN MYND 

RHAGDDO 
 

Prif System Gyfrifo – CIVICA 
 2013/14 

YN MYND 

RHAGDDO 
 

Credydwyr – CIVICA 
 2013/14 

YN MYND 

RHAGDDO 
 

Arbedion Effeithlonrwydd 
 2013/14 

YN MYND 

RHAGDDO 
 

Adolygiad Dilyn-i-Fyny ar gyfer 
Ysgolion 

 2013/14 
YN MYND 

RHAGDDO 
 

Trefniadau Atal Twyll 
 2013/14 

YN MYND 

RHAGDDO 

Deddf Llwgrwobrwyo 2010 - ymateb 
CSYM 

 2013/14 
YN MYND 

RHAGDDO 
 

Ysgolion  

2012/13 – Cynllun AM 
 

    

Ysgol Llanfachraeth  2012/13 DRAFFT  

2012/13 – Cynllun AM 
    

Ysgol Llangefni  2013/14 TERFYNOL GWYRDD/AMBR 

Cyfeiriadau  

Nodiadau Ffeil – 1 i 6  2013/14  D/B 

 
2.2 Casgliadau Allweddol o Adroddiadau a gyhoeddwyd 

2.2.1 Arforol 

Cynhaliwyd archwiliad o Incwm a Chofnodion Systemau Arforol fel rhan o’r 
cynllun archwilio mewnol a gymeradwywyd am y cyfnod 2012/13.  Mae gan yr 
Awdurdod oddeutu 450 o lecynnau angori ym Mhorthaethwy, Biwmares, Traeth 
Coch, Glyn Garth a Fryers Bay.  Mae angorfeydd dros dro ar gael hefyd dros nos 
ym Mhier Porthaethwy a Phier Biwmares.  Yn ystod y cyfnod y mae’r archwiliad 
yn ymwneud â fo, caewyd Pier Biwmares fel bod modd cwblhau gwaith gwella 
dan y Rhaglen Gwella’r Arfordir. 

Yn ystod blwyddyn ariannol 2012/13 cafwyd £94,602.46 o incwm yn sgil yr 
angorfeydd. 

Barn: Canlyniad yr adolygiad oedd barn archwilio Gwyrdd a phump o 
argymhellion categori isel. 

2.2.2 Amdanaf I - AD 

Cynhaliwyd archwiliad o Ddiogelwch a Threfniadau Adrodd y system Amdanaf I 
fel rhan o’r cynllun archwilio mewnol a gymeradwywyd ar gyfer 2013/14.  Mae 
Amdanaf I yn darparu system integredig ar gyfer Cyflogau ac Adnoddau Dynol yn 
seiliedig ar y system Northgate.  Mae elfen Adnoddau Dynol y prosiect yn cael ei 
weithredu mewn tri cham i bwrpas cefnogi gweithgareddau AD a’r gwasanaeth 
cyflogaeth. 

Prif gasgliad yr adolygiad oedd nad oedd dyletswyddau a chyfrifoldebau wedi eu 
gwahanu’n ddigonol rhwng yr Adain Cyflogau a’r Adain Adnoddau Dynol a bod 
hynny’n risg gynhenid mewn system ar y cyd. 

Barn:  Canlyniad yr adolygiad oedd barn archwilio Gwyrdd/Ambr gydag un 
argymhelliad lefel uchel a dau argymhelliad lefel isel. 

 
2.2.3 Cynllun Brecwast am Ddim LlC 

 
Cynhaliwyd archwiliad o Gynllun Brecwast am Ddim LlC fel rhan o’r cynllun 
archwilio mewnol a gymeradwywyd am y cyfnod 2013/14. 

Cyflwynwyd y Cynllun Grant Menter Brecwast am Ddim mewn Ysgolion Cynradd 
fel bod pob plentyn o oed ysgol gynradd yn cael cyfle i dderbyn brecwast iach yn 
rhad ac am ddim.  Ar hyn o bryd mae 47 o ysgolion yn Ynys Môn yn cymryd rhan 
yn y cynllun.  Yn ystod 2012/13 hawliwyd grant oddeutu £384k. 

Casglodd yr adolygiad fod y systemau ar gyfer hawlio’r grant hwn yn cydymffurfio 
gyda thelerau ac amodau’r grant. 

Barn: Canlyniad yr adolygiad oedd barn archwilio Gwyrdd ac ni wnaed unrhyw 
argymhellion. 

 
2.2.4 Taliadau Uniongyrchol – Dilyn-i-Fyny  

 
 Cyhoeddwyd adroddiad archwilio mewnol ar Daliadau Uniongyrchol ym mis 

Rhagfyr 2012 gyda barn archwilio Coch/Ambr.  Ym mis Mehefin 2013 edrychwyd 
ar y cynnydd a wnaed gan reolwyr o ran gweithredu’r ddau argymhelliad lefel 
Uchel; yr un argymhelliad lefel Canolig a’r saith argymhelliad lefel Isel a wnaed yn 
yr adroddiad gwreiddiol. 

 
 Barn:  Casglodd yr adolygiad dilyn- i- fyny fod ‘Cynnydd Da’ wedi ei wneud o ran 

gweithredu’r argymhellion gwreiddiol.  Fodd bynnag, nid oedd un o’r argymhellion 
lefel Uchel a thri o’r argymhellion lefel Isel wedi eu gweithredu’n llawn pan 
adroddwyd ym mis Gorffennaf 2013. 

 
2.2.5 Rhybuddion Dirwy 

 
Pwrpas yr archwiliad oedd rhoi sicrwydd bod y ffigyrau a gofnodwyd ar gyfer 
Rhybuddion Dirwy yn Ynys Môn fel yr adroddwyd arnynt i PATROL – Cyd-bwyllgor 
Lloegr a Chymru ar gyfer gorfodaeth sifil Rheoliadau Parcio a Thraffig y tu allan i 
Lundain yn adlewyrchiad cywir o nifer y Rhybuddion a gyhoeddwyd. 
 
Mae Cyd-bwyllgor Dyfarnu PATROL wedi penderfynu y bydd treuliau’n cael eu 
rhannu rhwng yr awdurdodau perthnasol yn gymhesur â nifer y rhybuddion a 
gyhoeddwyd. 
 
Barn:  Canlyniad yr adolygiad oedd barn archwilio Gwyrdd a oedd yn gallu rhoi 
sicrwydd o’r tu allan i’r Adain Barcio bod y ffigyrau a gofnodwyd ar y Dystysgrif o 
nifer y Rhybuddion Dirwy a gyhoeddwyd ar gyfer blwyddyn ariannol 2012/13 yn 
adlewyrchiad cywir o nifer y rhybuddion dirwy a gyhoeddwyd. 
 

2.2.6 Orchard – Rheolaethau Mynediad Rhesymegol  

 Cynhaliwyd adolygiad o’r rheolaethau mynediad rhesymegol a gwahaniad 
dyletswyddau o fewn y system Orchard yn dilyn yr adroddiad ar Renti Tai a 
gyhoeddwyd yn Ebrill 2013 a oedd wedi dwyn sylw at wendidau yn y meysydd hyn. 

 Er bod y gwendidau a nodwyd yn Ebrill 2013 yn dal i fod yn amlwg casglodd yr 
adolygiad fod camau wedi eu cymryd i weithredu’r argymhellion a wnaed yn yr 
adroddiad gwreiddiol ar renti tai yn Ebrill 2013. 

 Barn:  Casglodd yr adolygiad fod peth cynnydd wedi ei wneud o ran cryfhau 
rheolaeth yn y maes hwn.  Ar adeg cyflwyno’r adroddiad roedd gwaith pellach wedi 
ei gynllunio i weithredu’r argymhellion gan gynnwys cydgysylltu gyda safle Orchard 
a oedd eisoes wedi hen sefydlu (Cyngor Sir Wrecsam). 

  
2.2.7 Trin Credydwyr a Dyledwyr – Diwedd Blwyddyn 2012-13 

 Cynhaliwyd yr adolygiad hwn i roi sicrwydd mewn perthynas â’r prosesau ar gyfer 
anfonebau credydwyr a dyledwyr ar ddiwedd y flwyddyn ariannol a dyddiadau 
cau perthnasol. Roedd y maes hwn yn bwysig ar gyfer 2012-13 oherwydd 
defnyddio’r system CIVICA i dalu anfonebau yn 2012-13 o Ebrill 2013 ymlaen a’r 
angen i gynnwys croniadau digolledu yn systemau ResourceLink a CIVICA. 

 Barn:  Yn yr adolygiad canfuwyd a chofnodwyd y prosesau sy’n gysylltiedig â 
thrin credydwyr  a dyledwyr ar ddiwedd blwyddyn 2012-13.  Rhoddwyd copi o’r 
adroddiad i’r Archwiliwr Allanol. 

 
2.2.8 Gwiriad Stoc Blynyddol – Uned Cynnal Adeiladau 

 
 Cynhaliwyd gwiriad blynyddol o’r stoc yn storfeydd yr Uned Cynnal Adeiladu ar 6 

Ebrill 2013.  Ar ôl cwblhau’r gwaith priodol, mae’r Adain Archwilio Mewnol yn gallu 
dod i’r casgliad bod y cofnod o’r stoc a gedwir yn y depo’n ddigon cywir ar y 
diwrnod ac yn rhoi darlun dibynadwy o’r lefelau stoc ar ddiwedd y flwyddyn. 

 
 Barn:  Roedd yr adolygiad yn rhoi sicrwydd ynghylch cywirdeb nifer y stoc ar adeg 

yr archwiliad. 
 

2.2.9 Archwiliad o Reolaethau Allweddol yn yr Ysgolion – Cyllid a Llywodraethu 
 
 Cwblhawyd adroddiad terfynol ar waith archwilio a wnaed mewn un ysgol yn 

ystod y cyfnod.  Canlyniad yr adolygiad oedd barn archwilio Gwyrdd/Ambr.  
Gwnaed argymhellion i unioni’r gwendidau a nodwyd mewn rheolaethau mewnol  
ac fe’u cyflwynwyd i sylw’r Pennaeth perthnasol. 

 
2.3 Crynodeb o Ganlyniadau Adroddiadau a gyhoeddwyd hyd yma - ers 1 Ebrill 

2013 rydym wedi cyhoeddi 9 o adroddiadau terfynol o Gynllun Archwilio Mewnol 
2012-13; 12 o gynllun archwilio 2013-14 a thri adroddiad cyfeirio.  Hyd yma mae 21 
o adroddiadau terfynol wedi eu cyhoeddi yn 2013/14. 

 
 Mae crynodeb o raddfeydd a roddwyd yn yr adroddiadau terfynol a gyhoeddwyd 

i’w weld yn y tabl isod.  Mae’r crynodeb o’r graddfeydd a gyhoeddwyd fel a ganlyn: 
 

Barn / 
Graddfa 

CAG 

Beth yw ystyr y raddfa / barn CAG  Ers y 
Pwyllgor 
Archwilio 
Diwethaf  

Ebrill i Awst 
2013 

Gwyrdd 
(Graddfa 

A&B) 

Ar ôl ystyried y materion a nodwyd, gall yr Awdurdod 
gymryd sicrwydd sylweddol bod y rheolaethau y 
mae’r Cyngor yn dibynnu arnynt i reoli’r risg hon 
wedi’u dylunio’n addas ac yn cael eu defnyddio’n 
gyson ac effeithiol. 

3 8 

Gwyrdd 
Ambr 

(Graddfa C) 

Ar ôl ystyried y materion a nodwyd, gall yr Awdurdod 
gymryd sicrwydd rhesymol bod y rheolaethau y 
mae’r Cyngor yn dibynnu arnynt i reoli’r risg hon 
wedi’u dylunio’n addas ac yn cael eu defnyddio’n 
gyson ac effeithiol. 
 
Fodd bynnag, rydym wedi canfod rhai pethau fydd, 
oni chânt sylw, yn ychwanegu at y tebygrwydd y 
bydd y risg yn troi’n ddigwyddiad.  

3 5 

Coch 
Ambr 

(Graddfa D) 

Ar ôl ystyried y materion a nodwyd, gall yr Awdurdod 
gymryd rhywfaint o sicrwydd bod y rheolaethau y 
mae’r Cyngor yn dibynnu arnynt i reoli’r risg hon 
wedi’u dylunio’n addas, yn cael eu defnyddio’n gyson 
ac effeithiol.  Angen cymryd camau i reoli’r risg.  

0 1 

Coch 
(Graddfa E) 

Ar ôl ystyried y materion a nodwyd, ni all yr 
Awdurdod gymryd sicrwydd bod y rheolaethau y 
mae’r Cyngor yn dibynnu arnynt i reoli’r risg hon 
wedi’u dylunio’n addas nac yn cael eu defnyddio’n 
gyson ac effeithiol.  
 

0 0 

Rhaid cymryd camau i reoli’r risg. 

Cynghorol / 
Ymchwiliad 

Arolwg cynghorol wedi’i gynllunio i bwrpas rhoddi 
cyngor ymarfer da – Dim barn ffurfiol.  

3 7 

 Cyfanswm 9 21 

 

 

3 PERFFORMIAD YN ERBYN TARGEDAU AM Y CYFNOD 01/04/13 – 30/06/13 

 
3.1 Mae’r tabl isod yn dangos perfformiad y Gwasanaeth Archwilio Mewnol yn erbyn 

targedau y cytunwyd arnynt ac a nodwyd yng Nghynllun Darparu’r Gwasanaeth 
am 2013/14.  Adroddir ar gynnydd yn erbyn y targedau hyn hefyd i’r Uned 
Berfformio Gorfforaethol. 

 

Mesur Perfformiad 
Targed  

2011/12 

Gwirioneddol 
wedi ei 

addasu ar 
gyfer y cyfnod 

Statws 
Targed 

Cyfeiriad y 
Daith ers y 

cyfnod 
blaenorol 

% o adolygiadau archwilio a gwblhawyd hyd at 
adroddiad drafft yn y flwydyn (56 o adolygiadau 
yn y cynllun – 4 hyd at adroddiad drafft yn y 
cyfnod a 12 adroddiad Terfynol – heb gynnwys 
cyfeiriadau) 

90% 70% 
 

 

Lefelau boddhad cwsmeriaid yn seiliedig ar 
holiaduron 

90% 100%   
% o argymhellion lefel Uchel a Chanolig a 
weithredwyd – o 01-04-11 

80% 51%   
Adolygu fframwaith Rheoli Risg y Cyngor a 
gwerthuso effeithiolrwydd camau lliniarol ar 
gyfer gostwng y pum risg uchaf ar y Gofrestr 
Risg Gorfforaethol. 

1 0 
 

 

Sesiynau Hyfforddiant i’r Pwyllgor Archwilio yn 
ystod y cyfnod. 

2 1   
 

3.2 Cwblhawyd 70% o’r Cynllun Archwilio (ar gyfartaledd) yn y cyfnod.  Mae hynny i’w 
ddisgwyl oherwydd bod y cyfnod hwn wedi cychwyn gyda chwblhau a chyhoeddi 9 
o adroddiadau terfynol mewn perthynas â’r flwyddyn ariannol flaenorol ac nad 
ydynt wedi eu cynnwys yn y targed canrannol yma. 

 Mae’r cynnydd yn erbyn y cynllun hefyd yn adlewyrchu’r gwaith a wnaed oherwydd 
derbyn cyfeiriadau yn ystod y cyfnod.  Mae llawer o’r gwaith ychwanegol hwn yn 
ymwneud â materion sy’n gysylltiedig â gweithredu’r system lejer CIVICA. 

3.3 Mae’r ganran o argymhellion lefel ‘Uchel’ a ‘Chanolig’ a weithredwyd yn is na’r 
targed.  Gweithredwyd 61% ohonynt o gymharu â 68% yn y cyfnod adrodd  
diwethaf. 

3.4 Gwyddys bod problem gyda thracio argymhellion yn yr ysgolion sy’n golygu bod 
cyfraddau gweithredu argymhellion yn isel yn y maes Addysg.  Mae swyddog 
canolog yn yr Adran Addysg yn cael ei ddefnyddio i dracio cynnydd a wnaed gan 
Benaethiaid gyda gweithredu argymhellion ond mae’r broses honno’n cymryd 
llawer o amser.  Mae’r Adain Archwilio Mewnol wedi cynorthwyo yn y gorffennol ac 
unwaith eto eleni trwy gynnal adolygiad o’r holl argymhellion sydd angen sylw 
mewn perthynas ag ysgolion a thrwy ymweld â Phenaethiaid i gynorthwyo gyda 
chau argymhellion lle mae hynny’n briodol. 

3.5 Er mwyn darparu darlun cywirach o ran cyfraddau gweithredu’n gyffredinol rwyf 
wedi ychwanegu graff at Atodiad A yn dangos cyfraddau gweithredu heb yr 
argymhellion sydd angen sylw gan yr Adran Addysg.  Y gyfradd gweithredu yn y 
graff hwn yw 78%. 

3.6 Mae’r Gwasanaeth Archwilio Mewnol wedi adolygu’r llinellau adrodd ar gyfer 
Archwilio Mewnol, gan gynnwys gweithredu argymhellion, a hynny mewn 
adroddiad ar wahân a fydd yn cael ei gyflwyno i’r Pwyllgor Archwilio hwn.  Y 
bwriad yw codi proffil gwaith archwilio mewnol ymysg uwch reolwyr a dwyn sylw at 
bwysigrwydd gweithredu argymhellion gan wella cyfraddau gweithredu. 

 
4. CYFEIRIADAU  
 

4.1 Yn ystod y flwyddyn, mae'r Adain Archwilio Mewnol yn gorfod gwneud gwaith ar faterion 
sy'n dod i'r fei yn ystod gwaith archwilio rhaglenedig neu oherwydd materion a ddygir i 
sylw'r Adain gan Adrannau eraill a gwaith hefyd y mae adrannau eraill yn gofyn i'r Adain 
Archwilio Mewnol ei wneud.  Hefyd, mae'n bosib y bydd yr Archwiliwr Allanol yn gofyn  
am wybodaeth neu am gymorth i ddarparu gwybodaeth.  Yn sgil rhai o'r ymchwiliadau 
hyn, cyhoeddir adroddiadau archwilio ffurfiol ond weithiau ni chyhoeddir adroddiad o'r 
fath (e.e. pan fo'r haeriad yn anghywir ac o'r herwydd does dim byd i’w adrodd yn ôl, neu 
pan nad yw swm a sylwedd y gwaith yn ddigon i gyfiawnhau adroddiad archwilio llawn 
neu pan fo'r mater wedi cael sylw mewn adroddiad gan yr Archwiliwr Allanol). 
 

4.2 Er mwyn darparu gwasanaeth mwy diwastraff rydym wedi dechrau ymateb i gyfeiriadau ar 
ffurf nodiadau ffeil yn hytrach nag adroddiadau llawn os nad oes unrhyw dystiolaeth o 
dwyll neu anghysondeb.  Cyhoeddwyd 6 o nodiadau ffeil yn ystod y cyfnod hyd yma yn 
2013/14.  Nid yw dim o’r gwaith wnaed ar gyfer Nodyn Ffeil wedi dod o hyd i unrhyw 
dystiolaeth o dwyll neu anghysondeb. 

 
4.3 Fel yr adroddwyd i’r Pwyllgor Archwilio diwethaf, mae un cyfeiriad o 2012/13 wedi ei 

drosglwyddo i sylw’r Heddlu ac fe gaiff y Pwyllgor wybod am ganlyniad yr achos hwnnw 
gyda hyn. 

 

5. TRACIO ARGYMHELLION 
 

5.1 Ar gyfer adrodd i’r Pwyllgor hwn, dim ond argymhellion a wnaed ers 01-04-2011 
sydd wedi eu cynnwys yn y dadansoddiad tracio argymhellion. 
 

5.2 Mae’r perfformiad o ran gweithredu argymhellion yn y cyfnod yn is na’r targed, 
gyda 61% o argymhellion ‘Uchel’ a ‘Chanolig’ yn cael eu cofnodi fel rhai sydd wedi 
eu gweithredu.  Mae’r perfformiad mewn perthynas ag argymhellion ac eithrio’r 
rheini ar gyfer yr Adran Addysg yn 78%.  Mae cyfeiriad ym mharagraff 3.4 yr 
adroddiad hwn at adolygiad o’r prosesau ar gyfer tracio argymhellion. 

 
5.3 Mae graff yn dangos manylion yr argymhellion y gweithredwyd arnynt fesul 

Gwasanaeth ynghlwm yn Atodiad A.   
 
 
 
RHEOLYDD ARCHWILIO 
17 Medi 2013 

           ATODIAD A 

 
Tabl Tracio Argymhellion – yr holl argymhellion a wnaed ers 01-04-2011.   
Tabl Cynnydd: % o argymhellion categori uchel a chanolig a weithredwyd/na chawsant eu gweithredu 
fesul gwasanaeth lle gwnaed dros 10 o argymhellion. 

 

 
 
Yn seiliedig ar y data hunanasesu yn y Tabl Cynnydd uchod rydym yn credu bod y Cyngor wedi gwneud 
‘cynnydd digonol’ yn y cyfnod o ran gweithredu argymhellion uchel a chanolig a wnaed gan y 
Gwasanaeth Archwilio Mewnol.  Mae hyn yn seiliedig ar y ganran o argymhellion(ac eithrio’r rheini nad 
ydynt wedi cyrraedd eu dyddiad gweithredu cytunedig) sydd eisoes wedi eu gweithredu neu eu disodli sef 
61% o’r holl argymhellion o’r fath ar ddiwedd y cyfnod. 

 

 
 
Tabl Tracio Argymhellion – argymhellion a wnaed ers 01-04-2011 nad ydynt yn ymwneud â’r 

Gwasanaeth Addysg 

Tabl Cynnydd: % o argymhellion categori uchel a chanolig a weithredwyd/na chawsant eu gweithredu 
fesul gwasanaeth lle gwnaed dros 10 o argymhellion heb gynnwys Addysg; cyfanswm ar ddiwedd y cyfnod 
yn 78% o’r holl argymhellion o’r fath . 

_____________________________ 

